
REGOLAMENT TA’ IMPLIMENTAZZJONI TAL-KUMMISSJONI (UE) 2025/1569
tad-29 ta’ Lulju 2025

li jistabbilixxi regoli ghall-applikazzjoni tar-Regolament (UE) Nru 910/2014 tal-Parlament Ewropew
u tal-Kunsill fir-rigward ta’ attestazzjonijiet elettronici kwalifikati tal-attributi u attestazzjonijiet
elettronici tal-attributi pprovduti minn jew f’isem korp tas-settur pubbliku responsabbli ghal sors
awtentiku

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 910/2014 tal-Parlament Ewropew u tal-Kunsill tat-23 ta’ Lulju 2014 dwar
l-identifikazzjoni elettronika u s-servizzi fidu¢jarji ghal tranzazzjonijiet elettronic¢i fis-suq intern u li jhassar
id-Direttiva 1999/93/KE (!), u b’mod partikolari I-Artikoli 45d(5), 45e(2), 45{(6) u 45{(7) tieghu,

Billi:

(1)  Ir-Regolament (UE) Nru 910/2014 johloq qafas legali ghall-hrug u I-validazzjoni tal-attestazzjonijiet elettronici tal-
attributi, inkluz obbligu li l-fornituri tal-attestazzjonijiet elettronici tal-attributi jipprovdu lill-utenti tal-Kartiera
Ewropea tal-Identita Digitali (‘“kartiera”) il-possibbilta li jitolbu, jiksbu, jahznu u jimmaniggaw l-attestazzjoni
elettronika tal-attributi irrispettivament mill-Istat Membru fejn jigu pprovduti I-kartieri. L-attestazzjonijiet elettronici
tal-attributi huma komponenti kru¢jali biex tinholoq ekosistema sigura u interoperabbli tal-Kartieri Ewropej tal-
Identita Digitali (“ekosistema tal-kartieri”). Bihom, l-utenti jkunu jistghu jaqsmu l-informazzjoni mal-partijiet
dipendenti b'mod affidabbli fvarjeta ta’ kazijiet tal-uzu.

(2) L-interfac¢i mal-Kartieri Ewropej tal-Identita Digitali li jridu jipprovdu l-fornituri tal-attestazzjonijiet elettronici
kwalifikati tal-attributi kif stabbilit fl-Artikolu 45g tar-Regolament (UE) Nru 910/2014 jishqu l-importanza tal-
attestazzjonijiet elettronici tal-attributi ghall-ekosistema tal-kartieri u jiffacilitaw l-adozzjoni rapida taghhom.

(3)  I-Kummissjoni tivvaluta regolarment teknologiji, prattiki, standards u specifikazzjonijiet teknici godda. Biex jizguraw
l-oghla livell ta’ armonizzazzjoni fost l-Istati Membri ghall-izvilupp u ¢-certifikazzjoni tal-kartieri, l-ispecifikaz-
zjonijiet teknici stabbiliti fdan ir-Regolament jistriehu fuq ix-xoghol li sar ghar-Rakkomandazzjoni tal-Kummissjoni
(UE) 2021/946 tat-3 ta’ Gunju 2021 dwar Sett ta’ Ghodod komuni tal-Unjoni ghal appro¢¢ koordinat lejn Qafas
Ewropew ghall-Identita Digitali (*) u b’'mod partikolari 1-Arkitettura u -Qafas ta’ Referenza li huma parti minnha.
Fkonformita mal-Premessa 75 tar-Regolament 20241183 tal-Parlament Ewropew u tal-Kunsill (}), il-Kummissjoni
jenhtieg li tirriezamina u, jekk ikun mehtieg, taggorna dan ir-Regolament biex izzommu konformi mal-izviluppi
dinjin, l-Arkitettura u l-Qafas ta’ Referenza, u biex timxi mal-aqwa prattiki fis-suq intern b'mod partikolari fir-
rigward tal-hrug tal-attestazzjonijiet elettronici tal-attributi u l-verifika tal-attributi ma’ sorsi awtenti¢i jew
intermedjarji dezinjati.

(4)  Meta I-fornituri tal-attestazzjonijiet elettronici kwalifikati tal-attributi u ta’ attestazzjonijiet elettronici tal-attributi
mahruga minn jew fisem korp tas-settur pubbliku responsabbli ghal sors awtentiku johorgu attestazzjonijiet li
jiddikjaraw li huma konformi mar-rekwiziti tal-iskemi ghall-attestazzjoni tal-attributi rregistrati fil-katalgu, fil-
politiki u fil-proceduri ghall-konformitd mar-rekwiziti ta’ dawk l-iskemi, dawn jenhtieg li jkunu parti mill-
valutazzjoni tal-konformita stabbilita fir-Regolament (UE) Nru 910/2014.

() GUL257,28.8.2014, p.73, ELL http://data.europa.cu/eli/reg/2014/910/oj.

GUL 210, 14.6.2021, p. 51, ELL http://data.europa.cu/eli/reco/2021/946/oj.

() Ir-Regolament (UE) 2024/1183 tal-Parlament Ewropew u tal-Kunsill tal-11 ta’ April 2024 li jemenda r-Regolament (UE) Nru 910/2014
fir-rigward tal-istabbiliment tal-Qafas Ewropew ghall-Identita Digitali (GU L, 2024/1183, 30.4.2024, ELI http://data.europa.eu/elireg|
2024/11830j).

Ghad-digitalizzazzjoni tal-attestazzjonijiet, il-protezzjoni minn informazzjoni mhux affidabbli hija importanti ferm.
Ghalhekk, l-attestazzjonijiet elettronici kwalifikati tal-attributi u l-attestazzjonijiet elettronici tal-attributi mahruga
minn jew fisem korp tas-settur pubbliku responsabbli ghal sors awtentiku jenhtieg li jkunu jistghu jigu revokati, jew
inkella jenhtieg li jigu implimentati mizuri alternattivi biex jikkumpensaw ghar-riskji relatati man-
nonrevokabbilta. Certi ¢irkostanzi, bhalma huma t-talba esplicita tal-persuna li lilha tkun inharget l-attestazzjoni
elettronika tal-attributi, jew meta jkun maghruf mill-fornitur li kien hemm kompromess tas-sigurta jew tal-
affidabbilta tal-attestazzjonijiet elettronici kwalifikati tal-attributi, jew meta jkun mehtieg mil-ligi tal-Unjoni jew mil-
ligi nazzjonali, jenhtieg li jwasslu ghal revoka mill-fornitur ta’ attestazzjoni elettronika tal-attributi. Biex jitharsu
d-drittijiet fundamentali ghall-privatezza u l-protezzjoni tad-data tal-utenti, b’'mod partikolari billi jitnagqsu kemm
jista’ jkun ir-riskji marbuta mal-korrelazzjoni u t-traccabbilta, I-fornituri tal-attestazzjonijiet elettronici kwalifikati tal-
attributi u tal-attestazzjonijiet elettronici tal-attributi mahruga minn jew fisem korp tas-settur pubbliku responsabbli
ghal sors awtentiku jenhtieg li jistabbilixxu politiki ghall-gestjoni tar-revoki li jizguraw il-privatezza.

Biex tigi ffacilitata l-kooperazzjoni fost I-Istati Membri u titwaqqaf ekosistema tal-identitd digitali sigura u
interoperabbli, inkluz ir-rikonoxximent u l-interoperabbilta transfruntieri tal-attestazzjonijiet elettronici kwalifikati
tal-attributi u tal-attestazzjonijiet elettroni¢i tal-attributi mahruga minn jew fisem korp tas-settur pubbliku
responsabbli ghal sors awtentiku, jenhtieg li jigu stabbiliti proceduri simplifikati ghall-komunikazzjoni
amministrattiva fost il-partijiet ikkoncernati rilevanti, inkluz il-pubblikazzjoni ta’ informazzjoni biex il-korpi
rilevanti tas-settur pubbliku jigu identifikati malajr. L-Istati Membri jenhtieg li jinnotifikaw l-attributi rilevanti lill-
Kummissjoni. Ghalhekk, biex tkun zgurata l-verifika fil-hin, effi¢jenti u interoperabbli ta’ dawn l-attributi, in-notifiki
rilevanti lill-Kummissjoni jenhtieg li jkunu mqar bl-Ingliz ghax dan jiffacilita l-accessibbilta, il-valutazzjoni u I-fehim
wiesa’ taghhom u fl-istess hin isahhah il-kooperazzjoni fost il-partijiet ikkoncernati rilevanti. Madankollu,
it-traduzzjoni tad-dokumentazzjoni diga ezistenti jenhtieg li ma tixhitx pizijiet amministrattivi jew finanzjarji mhux
ragonevoli.

Biex l-utenti u l-fornituri tas-servizzi jkunu jistghu jivverifikaw li l-attestazzjonijiet elettronici tal-attributi mahruga
minn jew fisem korp tas-settur pubbliku responsabbli ghal sors awtentiku huma tabilhagq mahruga minn jew fisem
dak il-korp tas-settur pubbliku, l-Istati Membri jenhtieg li jinnotifikaw dawk il-korpi tas-settur pubbliku lill-
Kummissjoni. Meta jinnotifikaw il-korpi tas-settur pubbliku li johorgu l-attestazzjonijiet elettronici tal-attributi
fkonformita mal-Artikolu 45f u l-Anness VII tar-Regolament (UE) Nru 910/2014, l-Istati Membri jenhtieg li
jipprovdu rapport tal-valutazzjoni tal-konformita li jikkonferma livell ta’ affidabbilta u fidu¢ja ekwivalenti ghal dak
tal-fornituri tas-servizzi fiducjarji kwalifikati. Izda, b'differenza mill-fornituri tas-servizzi fidu¢jarji kwalifikati li
johorgu attestazzjonijiet elettronici kwalifikati tal-attributi, ghal dawn il-korpi tas-settur pubbliku sta ghall-Istati
Membri biex jaraw kif se jizguraw li [-fornituri jissodisfaw ir-rekwiziti maz-zmien. Ghaldagstant, biex jinzamm livell
gholi ta’ fidu¢ja fl-attestazzjonijiet tas-settur pubbliku madwar 1-Unjoni, l-Istati Membri huma mhegga jagsmu
l-awqa prattiki taghhom, dwar kif jizguraw l-affidabbilta u l-fidu¢ja kontinwa, fil-Grupp ta’ Kooperazzjoni dwar
l-Identita Digitali Ewropea stabbilit skont I-Artikolu 46e(1) tar-Regolament (UE) Nru 910/2014 (“‘Grupp ta’
Kooperazzjoni”). Il-Kummissjoni jenhtieg li tistabbilixxi, iZzomm, u tippubblika lista tal-fornituri u tizgura li din
il-lista tkun accessibbli fa¢ilment mill-pubbliku.

[I-Kummissjoni jenhtieg li tistabbilixxi katalgu tal-attributi, bl-ghajnuna tal-Grupp ta’ Kooperazzjoni, biex tiffacilita
l-verifika tal-attributi ma’ sorsi awtenti¢ci minghand il-fornituri tas-servizzi fidu¢jarji kwalifikati li johorgu
l-attestazzjonijiet elettronic¢i kwalifikati tal-attributi. Ir-registrazzjoni fil-katalgu tal-attributi jenhtieg li tkun
obbligatorja ghall-attributi elenkati fl-Anness VI tar-Regolament (UE) Nru 910/2014. Ghall-attributi l-ohra,
ir-registrazzjoni tkun fakultattiva.

[I-Kummissjoni jenhtieg li tistabbilixxi katalgu tal-iskemi ghall-attestazzjoni tal-attributi, bl-ghajnuna tal-Grupp ta’
Kooperazzjoni, biex tiffacilita I-hrug tal-attestazzjonijiet mill-fornituri tas-servizzi fiducjarji kwalifikati li johorgu
attestazzjonijiet elettronici kwalifikati tal-attributi u mill-fornituri ta’ attestazzjonijiet elettronici tal-attributi mahruga
minn jew fisem korp tas-settur pubbliku responsabbli ghal sors awtentiku, u biex tiffacilita l-armonizzazzjoni u
l-interoperabbilta transfruntieri ta’ dawn l-attestazzjonijiet. Ir-registrazzjoni tal-iskemi fil-katalgu tal-iskemi jenhtieg
li tkun fakultattiva. It-talbiet ghal registrazzjoni jew il-bidliet fil-katalgu jenhtieg li jaghmilhom sid l-iskema ghall-
attestazzjoni tal-attributi u jistghu jinkludu attributi mhux elenkati fil-katalgu tal-attributi. I-Kummissjoni jenhtieg li
tivvaluta dawk it-talbiet filwaqt li tqis il-htigijiet ta’ interoperabbilta u armonizzazzjoni.

Biex ikun zgurat li l-katalgu tal-attributi jipprovdi informazzjoni sinifikanti u jilhaq livell gholi ta’ interoperabbilta
fl-ekosistema tal-attestazzjonijiet elettronici tal-attributi, jenhtieg li dan jipprovdi mgqar sett minimu ta’
informazzjoni, bhal deskrizzjoni semantika tal-attribut, l-ispazju tal-isem tal-identifikatur tieghu, u t-tip tad-data tal-
attribut. Ghall-istess skop, il-katalogu tal-iskemi ghall-attestazzjoni tal-attributi jenhtieg li jinkludi deskrizzjonijiet
tat-tipi komuni ta’ attestazzjonijiet elettronici tal-attributi u deskrizzjoni tal-mudell ta’ fidu¢ja u tal-mekkanizmi ta’
governanza applikati bl-iskema ghall-attestazzjoni. L-informazzjoni fil-katalgi jenhtieg li tinkludi l-verzjoni tal-

fdawk l-attributi u l-iskemi.

Biex tkun zgurata l-effettivita tal-verifika tal-attributi ma’ sorsi awtentici minghand fornituri tas-servizzi fiducjarji
kwalifikati 1i johorgu attestazzjonijiet elettronici kwalifikati tal-attributi, inkluz tramite intermedjarji dezinjati li
jipprovdu mekkanizmi tal-verifika indiretta lill-fornituri tas-servizzi, l-Istati Membri jenhtieg li jistabbilixxu
mekkanizmi, sal-limitu taz-zmien stabbilit fl-Artikolu 45e(1) tar-Regolament (UE) Nru 910/2014, biex il-fornituri
tas-servizzi fidu¢jarji kwalifikati jkunu jistghu johorgu attestazzjonijiet elettronici kwalifikati tal-attributi biex jitolbu
l-verifika tal-attributi. Il-mekkanizmi jenhtieg li jippermettu lill-fornituri tas-servizzi fidu¢jarji kwalifikati li johorgu
attestazzjonijiet elettronici kwalifikati tal-attributi biex jiddeterminaw liema attributi jkunu jistghu jigu verifikati u
kif ghandhom jigu vverifikati. Dawn il-mekkanizmi jenhtieg li jkunu jinkludu dettalji dwar il-punti tal-access u
l-protokolli tas-servizzi ghall-verifika tal-validita u l-akkuratezza tal-attributi u jkunu jikkunsidraw il-possibbilta li
joffru punt uniku ta’ verifika fil-livell nazzjonali.

B'mod aktar specifiku, l-Istati Membri jenhtieg li jaghmlu I-mekkanizmi disponibbli ghall-fornituri tas-servizzi
fiducjarji kwalifikati 1i johorgu attestazzjonijiet elettronici kwalifikati tal-attributi biex ikunu jistghu jaccessaw u
juzaw il-punti ta’ verifika ghal kull wiehed mill-attributi elenkati fl-Anness VI ta’ dak ir-Regolament (UE)
Nru 910/2014, fil-livell nazzjonali. Dawn il-mekkanizmi jenhtieg li jippermettu lill-fornituri tas-servizzi fiducjarji
kwalifikati li johorgu attestazzjonijiet elettroni¢i kwalifikati tal-attributi jipprezentaw, meta jintalbu mill-utent,
attributi specifici lil punt ta’ verifika waqt il-hrug tal-attestazzjoni u tul il-hajja taghha. Il-mekkanizmi tal-verifika
jenhtieg li juzaw mezzi elettronici xierqa ghall-ipprocessar awtomatiku, u biex jinkisbu risponsi mill-aktar fis
possibbli minghand il-punt ta’ verifika. Dan ir-rispons jenhtieg li jikkonferma jekk l-attributi pprezentati mill-
fornituri tas-servizzi fidu¢jarji kwalifikati li johorgu attestazzjonijiet elettronic¢i kwalifikati tal-attributi
jikkorrispondux ghall-attributi mahzuna fir-rigward ta’ dak l-utent fis-sors awtentiku rilevanti, u jenhtieg li
jispecifika s-sors awtentiku li abbazi tieghu tkun saret il-verifika. Biex tkun evitata mgiba hazina, bhal talbiet tal-
verifika illegali jew manifestament eccessivi, I-Istati Membri jistghu jimponu mekkanizmi ta’ kontroll fuq l-uzu tal-
punti ta’ verifika, meta jaraw li dan ikun xieraq, filwaqt li jqisu fatturi rilevanti, inkluz jekk is-sorsi awtentici fihomx
informazzjoni li jenhtieg li titqies bhala data personali jew li b’xi mod iehor tkun kunfidenzjali jew sensittiva fin-
natura taghha skont il-ligi tal-Unjoni jew il-ligi nazzjonali.

Fkonformita mal-prin¢ipji stabbiliti fl-Att dwar Ewropa Interoperabbli (%), biex jigi ffacilitat l-istabbiliment ta’ katalgu
tal-attributi u katalgu tal-iskemi ghall-attestazzjoni tal-attributi u l-uzu mill-gdid, kemm jista’ jkun, tal-katalgi, tal-
iskemi u tal-informazzjoni ezistenti, meta xieraq il-Kummissjoni jenhtieg li tisfrutta s-sinergiji mas-servizzi komuni
tas-sistema teknika skont ir-Regolament (UE) 2018/1724 tal-Parlament u tal-Kunsill li jistabbilixxi gateway digitali
unika u li jemenda r-Regolament (UE) Nru 1024/2012 ().

Biex tizdied l-interoperabbilta ghall-attestazzjonijiet elettronici tal-attributi mahruga minn fornituri tas-servizzi
fidu¢jarji mhux kwalifikati, l-emittenti tal-attestazzjonijiet jistghu jimxu mal-principji u r-rekwiziti stabbiliti fdan
ir-Regolament fir-rigward tal-attestazzjoni elettronika mhux kwalifikata tal-attributi.

() Ir-Regolament (UE) 2024/903 tal-Parlament Ewropew u tal-Kunsill tat-13 ta’ Marzu 2024 li jistipula mizuri ghal livell gholi ta’
interoperabbilta tas-settur pubbliku fl-Unjoni kollha (Att dwar Ewropa Interoperabbli) (GU L, 2024903, 22.3.2024, ELL http://data.
europa.eu/elijreg/2024/903 oj.

() Ir-Regolament (UE) 2018/1724 tal-Parlament Ewropew u tal-Kunsill tat-2 ta’ Ottubru 2018 li jistabbilixxi gateway digitali unika li
tipprovdi access ghal informazzjoni, ghal proceduri u ghas-servizzi ta’ assistenza u ta’ soluzzjoni tal-problemi u li jemenda
r-Regolament (UE) Nru 1024/2012 (GU L 295, 21.11.2018, p. 1, ELL http://data.europa.eu/eli/reg/2018/1724/0j).

(15) Ir-Regolament (UE) 2016/679 tal-Parlament Ewropew u tal-Kunsill () u, meta rilevanti, id-Direttiva 2002/58/KE tal-
Parlament Ewropew u tal-Kunsill () japplikaw ghall-attivitajiet tal-ipprocessar tad-data personali skont dan
ir-Regolament.

(16) Biex il-Kummissjoni u I-Istati Membri jinghataw bizzejjed zmien biex jistabbilixxu I-lista tal-fornituri tal-
attestazzjonijiet elettronici tal-attributi mahruga minn jew fisem korp tas-settur pubbliku responsabbli ghal sors
awtentiku, ir-rekwiziti fdan ir-Regolament rigward il-katalgu tal-attributi, il-katalgu tal-iskemi ghall-attestazzjonijiet
tal-attributi, u l-punti ta’ verifika ghall-attributi jenhtieg li jsiru applikabbli wara 12-il xahar mid-data tad-dhul fis-
sehh ta’ dan ir-Regolament.

(17) I-Kontrollur Ewropew ghall-Protezzjoni tad-Data gie kkonsultat fkonformita mal-Artikolu 42(1) tar-Regolament
(UE) 20181725 tal-Parlament Ewropew u tal-Kunsill () u ta I-opinjoni tieghu nhar il-31 ta’ Jannar 2025.

(18) I-mizuri previsti fdan ir-Regolament huma fkonformita mal-opinjoni tal-kumitat stabbilit bl-Artikolu 48 tar-
Regolament (UE) Nru 910/2014,

ADOTTAT DAN IR-REGOLAMENT:

Artikolu 1

Suggett u kamp ta’ applikazzjoni

Dan ir-Regolament jistabbilixxi l-istandards ta’ referenza, l-ispecifikazzjonijiet u l-proceduri li jridu jigu aggornati
regolarment biex jibqghu konformi mal-izviluppi teknologici u l-izviluppi fl-istandards, u mal-hidma mwettqa abbazi tar-
Rakkomandazzjoni (UE) 2021/946, u b’'mod partikolari l-Arkitettura u I-Qafas ta’ Referenza, fir-rigward ta’:

(1) l-attestazzjonijiet elettronici kwalifikati tal-attributi;

(2)  l-attestazzjonijiet elettronici tal-attributi mahruga minn jew fisem korp tas-settur pubbliku responsabbli ghal sors
awtentiku;

(3) illista tal-fornituri tal-attestazzjonijiet elettronici tal-attributi mahruga minn jew fisem korp tas-settur pubbliku
responsabbli ghal sors awtentiku;

(4)  il-katalgu tal-attributi u l-katalgu tal-iskemi ghall-attestazzjoni tal-attributi msemmija fil-punti (1) u (2);

(5)  il-verifika tal-attributi b'referenza ghal sorsi awtentici jew intermedjarji dezinjati.

Artikolu 2
Definizzjonijiet

Ghallfini ta’ dan ir-Regolament, japplikaw id-definizzjonijiet li gejjin:

(1) “unita tal-kartiera” tfisser konfigurazzjoni unika ta’ soluzzjoni tal-kartieri li tinkludi l-istanzi tal-kartiera,
l-applikazzjonijiet kriptografici siguri tal-kartieri u l-apparati kriptografici siguri tal-kartieri pprovduti minn fornitur
tal-kartieri lil utent individwali tal-kartiera;

() Ir-Regolament (EU) 2016/679 tal-Parlament Ewropew u tal-Kunsill tas-27 ta’ April 2016 dwar il-protezzjoni tal-persuni fizici fir-
rigward tal-ipprocessar ta’ data personali u dwar il-moviment liberu ta’ tali data, u li jhassar id-Direttiva 95/46/KE (Regolament
Generali dwar il-Protezzjoni tad-Data) (GU L 119, 4.5.2016, p. 1, ELL http://data.europa.eu/elijreg/2016/679/0j).

() Id-Direttiva 2002/58/KE tal-Parlament Ewropew u tal-Kunsill tat-12 ta’ Lulju 2002 dwar l-ipprocessar tad-data personali u
l-protezzjoni tal-privatezza fis-settur tal-komunikazzjoni elettronika (Direttiva dwar il-privatezza u l-komunikazzjoni elettronika)
(GUL 201, 31.7.2002, p. 37, ELL http://data.curopa.cu/eli/dir/2002/58/0j).

() Ir-Regolament (UE) 2018/1725 tal-Parlament Ewropew u tal-Kunsill tat-23 ta’ Ottubru 2018 dwar il-protezzjoni ta’ persuni fizici fir-
rigward tal-ipprocessar ta’ data personali mill-istituzzjonijiet, korpi, uffic¢ji u agenziji tal-Unjoni u dwar il-moviment liberu ta’ tali
data, u li jhassar ir-Regolament (KE) Nru 45/2001 u d-Decizjoni Nru 1247/2002/KE (GU L 295, 21.11.2018, p. 39, ELL: http://data.
europa.cu/elifreg/2018/1725/0j).

4/13 ELL http://data.europa.eu/elijreg_impl/2025/1569/0j

(2)  “utent tal-kartiera” tfisser utent li jkollu l-kontroll tal-unita tal-kartiera;
(3)  “katalgu tal-attributi” tfisser repozitorju digitali tal-attributi li jinzamm u jigi ppubblikat online mill-Kummissjoni;

(4) “skema ghall-attestazzjoni tal-attributi” tfisser sett ta’ regoli applikabbli ghal tip wiehed jew aktar ta’ attestazzjoni
elettronika tal-attributi;

(5) “tip ta’ attestazzjoni elettronika tal-attributi” tfisser grupp ta’ attestazzjonijiet elettronici tal-attributi msemmi
specifikament u deskritt semantikament;

(6) “katalogu tal-iskemi ghall-attestazzjoni tal-attributi” tfisser repozitorju digitali li jelenka l-iskemi ghall-attestazzjoni
tal-attributi rregistrati fkonformita ma’ dan ir-Regolament, u li jinzamm [u jigi ppubblikat online] mill-Kummissjon;

(7)  “soluzzjoni tal-kartiera” tfisser kombinament ta’ software, hardware, servizzi u konfigurazzjonijiet, inkluz istanzi tal-
kartiera, applikazzjoni kriptografika sigura wahda jew aktar tal-kartieri, u apparat kriptografiku sigur wiehed jew
aktar tal-kartieri;

(8)  “istanza tal-kartiera” tfisser l-applikazzjoni installata u konfigurata fuq l-apparat jew l-ambjent ta’ utent tal-kartiera, li
tkun parti minn unita tal-kartiera, u li l-utent tal-kartiera juza biex jinteragixxi mal-unita tal-kartiera;

(9) “applikazzjoni kriptografika sigura tal-kartieri” tfisser applikazzjoni li timmaniggja l-assi kriti¢i billi tkun marbuta u
tuza |-funzjonijiet kriptografi¢i u mhux kriptografici pprovduti mill-apparat kriptografiku sigur tal-kartieri;

(10) “apparat kriptografiku sigur tal-kartieri” tfisser apparat rezistenti ghat-tbaghbis li jipprovdi ambjent li jkun marbut u
jintuza mill-applikazzjoni kriptografika sigura tal-kartieri biex jipprotegi l-assi kritici u jipprovdi funzjonijiet
kriptografici ghall-ezekuzzjoni sigura ta’ operazzjonijiet kritici;

(11) “fornitur tal-kartieri” tfisser persuna fizika jew guridika li tipprovdi soluzzjonijiet tal-kartiera;

(12) “assi kriti¢i” tfisser assi fi hdan jew b’rabta ma’ unita tal-kartiera li jkollhom importanza tant straordinarja li meta jigu
kompromessi d-disponibbilta, il-kunfidenzjalita jew l-integrita taghhom, dan ihalli effett debilitanti serju hafna fuq
il-kapacita li wiehed jistrieh fuq dik l-unita tal-kartiera;

(13) “sid ta’ skema ghall-attestazzjoni tal-attributi” tfisser entita responsabbli ghall-istabbiliment u z-zamma ta’ skema
ghall-attestazzjoni tal-attributi.

Artikolu 3

Hrug ta’ attestazzjonijiet elettroni¢i kwalifikati tal-attributi u ta’ attestazzjonijiet elettronici tal-attributi mahruga
minn jew f’isem korp tas-settur pubbliku responsabbli ghal sors awtentiku

1. Il-fornituri tal-attestazzjonijiet elettronici kwalifikati tal-attributi u l-fornituri tal-attestazzjonijiet elettronici tal-
attributi mahruga minn jew fisem korp tas-settur pubbliku responsabbli ghal sors awtentiku ghandhom jikkonformaw
mal-lista tal-istandards ta’ referenza u l-ispecifikazzjonijiet stabbilita fl-Anness I u ghandhom jizguraw li l-attestazzjonijiet
elettronici tal-attributi li johorgu jkunu konformi mal-ispecifikazzjonijiet teknici stabbiliti fl-Anness 1.

2. Meta l-fornituri tal-attestazzjonijiet elettronici kwalifikati tal-attributi u l-fornituri tal-attestazzjonijiet elettronici tal-
attributi mahruga minn jew fisem korp tas-settur pubbliku responsabbli ghal sors awtentiku johorgu attestazzjonijiet
elettronici tal-attributi li jkunu inkluzi fi skemi rregistrati fil-katalgu tal-iskemi ghall-attestazzjoni tal-attributi, dawn
ghandhom ikunu konformi mar-rekwiziti tal-iskema korrispondenti ghall-attestazzjoni tal-attributi. Il-politiki u
l-proceduri stabbiliti mill-emittenti tal-attestazzjonijiet biex jaghtu konformita mar-rekwiziti tal-iskemi ghall-attestazzjoni
tal-attributi ghandhom ikunu parti mill-valutazzjoni tal-konformita stabbilita fir-Regolament (UE) Nru 910/2014.

Artikolu 4

Revoka ta’ attestazzjonijiet elettronic¢i kwalifikati tal-attributi u ta’ attestazzjonijiet elettronici tal-attributi
mahruga minn jew f’isem korp tas-settur pubbliku responsabbli ghal sors awtentiku

1. Il-fornituri tal-attestazzjonijiet elettronici kwalifikati tal-attributi u l-fornituri tal-attestazzjonijiet elettronici tal-
attributi mahruga minn jew fisem korp tas-settur pubbliku responsabbli ghal sors awtentiku ghandu jkollhom politiki
miktubin u accessibbli ghall-pubbliku relatati mal-gestjoni tal-istatus ta’ validita jew ta’ revoka. Dawn il-politiki ghandhom
jinkludu, meta applikabbli, il-kundizzjonijiet li skonthom l-attestazzjonijiet elettronici tal-attributi jistghu jigu revokati
minghajr dewmien u l-mizuri biex tkun Zgurata d-disponibbilta tal-informazzjoni dwar l-istatus ta’ validita.

2. Il-fornituri tal-attestazzjonijiet elettronici kwalifikati tal-attributi u l-fornituri tal-attestazzjonijiet elettronici tal-
attributi mahruga minn jew fisem korp tas-settur pubbliku responsabbli ghal sors awtentiku ghandhom ikunu l-unici
entitajiet li jkunu jistghu jirrevokaw l-attestazzjonijiet elettronici tal-attributi li johorgu huma stess.

3. Kull meta dawk l-attestazzjonijiet jinhargu b'perjodu tal-validita ta’ aktar minn 24 siegha, il-fornituri tal-
attestazzjonijiet elettronici kwalifikati tal-attributi u l-fornituri tal-attestazzjonijiet elettronici tal-attributi mahruga minn
jew fisem korp tas-settur pubbliku responsabbli ghal sors awtentiku ghandhom jirrevokawhom imgqar fi¢-cirkostanzi li

gejjin:

(@) meta ssir talba esplicita mill-persuna li lilha tkun inharget l-attestazzjoni elettronika tal-attributi jew, meta
applikabbli, mis-suggett tal-attestazzjoni;

() meta l-fornitur ikun jaf li kien hemm kompromess tas-sigurta jew tal-affidabbilta tal-attestazzjonijiet elettronici
kwalifikati tal-attributi jew tal-attestazzjonijiet elettronici tal-attributi mahruga minn jew fisem korp tas-settur
pubbliku responsabbli ghal sors awtentiku;

(c) fsitwazzjonijiet ohra, kif jezigu l-ligi tal-Unjoni jew il-ligi nazzjonali, jew kif iddeterminat mill-fornituri fil-politiki

taghhom imsemmija fil-paragrafu 1.

4. I-fornituri tal-attestazzjonijiet elettronici kwalifikati tal-attributi u I-fornituri tal-attestazzjonijiet elettronici tal-
attributi mahruga minn jew fisem korp tas-settur pubbliku responsabbli ghal sors awtentiku ghandhom jistabbilixxu
tekniki ta’ revoka u metodi tal-gestjoni li jharsu I-privatezza u li jipprevjenu l-korrelazzjoni jew it-traccabbilta.

5. Il-fornituri tal-attestazzjonijiet elettroni¢i kwalifikati tal-attributi u l-fornituri tal-attestazzjonijiet elettronici tal-
attributi mahruga minn jew fisem korp tas-settur pubbliku responsabbli ghal sors awtentiku ghandhom jaghmlu
disponibbli lill-partijiet dipendenti, informazzjoni dwar l-istatus ta’ validita jew ta’ revoka tal-attestazzjonijiet elettronici
tal-attributi li jkunu hargu b’'mod li jizgura l-integrita u l-awtenticita ta’ dik l-informazzjoni.

Artikolu 5

Notifika tal-korpi tas-settur pubbliku

1. L-Istati Membri ghandhom jipprezentaw imqar l-informazzjoni stabbilita fl-Anness III dwar il-korpi tas-settur
pubbliku kif imsemmi fl-Artikolu 45f(3) tar-Regolament (UE) Nru 910/2014 tramite sistema ta’ notifika elettronika sigura
pprovduta mill-Kummissjoni.

2. L-Istati Membri ghandhom jinnotifikaw kull bidla fl-informazzjoni notifikata.

3. L-Istati Membri ghandhom jaghmlu n-notifiki mqar bl-Ingliz. L-Istati Membri ma ghandhomx ikunu obbligati
jittraducu d-dokumenti li jappoggaw in-notifiki meta din tkun tohloq piz amministrattiv jew finanzjarju mhux ragonevoli.

4. I-Kummissjoni tista’, meta xieraq, titlob lill-Istati Membri jipprovdu informazzjoni addizzjonali.

Artikolu 6

Pubblikazzjoni tal-lista tal-korpi tas-settur pubbliku

1. I-Kummissjoni ghandha tistabbilixxi, iZzomm u tippubblika lista tal-fornituri tal-attestazzjonijiet elettronici tal-
attributi mahruga minn jew fisem korp tas-settur pubbliku responsabbli ghal sors awtentiku, abbazi tal-informazzjoni
notifikata mill-Istati Membri skont l-Artikolu 5.

2. I-Kummissjoni ghandha tizgura li -lista msemmija fil-paragrafu 1 tkun tista’ tigi acCessata:

(a) iffirmata elettronikament jew issigillata elettronikament b'mod li tkun adattata ghall-ipprocessar awtomatizzat, u
minn sit web li jingara mill-bniedem;

(b)  minghajr il-bzonn ta’ registrazzjoni jew ta’ awtentikazzjoni;

(c)  biss b’sigurta tas-saff tat-trasport mill-aktar avvanzata.

3. II-Kummissjoni ghandha tippubblika b’'mezz sigur u minghajr dewmien zejjed:

(a) l-ispecifikazzjonijiet teknici tal-lista;

(b)  id-dettalji tal-URL fejn tigi ppubblikata I-lista;

(c)  ic-certifikati li jridu jintuzaw ghall-verifika tal-firma elettronika jew tas-sigill elettroniku fuq il-lista;

(d)  dettalji relatati mal-mekkanizmi uzati ghall-validazzjoni tal-bidliet futuri fil-lokazzjoni jew fic-certifikati msemmija
fil-punti (b) u (c).

Artikolu 7

Holgien u Zzamma tal-katalogu tal-attributi

1. [-Kummissjoni ghandha tistabbilixxi u tippubblika katalgu tal-attributi u tistabbilixxi sistema sigura biex ikunu
jistghu jsiru talbiet ghal inkluzjoni jew modifika tal-attributi fil-katalgu tal-attributi.

2. [-Kummissjoni ghandha tivvaluta t-talbiet li jsiru bis-sistema msemmija fil-paragrafu 1 ghal inkluzjoni jew modifika
ta’ attribut fil-katalgu tal-attributi, wara li tqis il-pariri tal-Grupp ta’ Kooperazzjoni. Il-valutazzjoni tal-Kummissjoni
ghandha tqis jekk l-inkluzjoni tal-attribut tkunx tikkontribwixxi ghal pedament komuni ghal interazzjoni elettronika
sigura u konxja mill-privatezza bejn i¢-¢ittadini, in-negozji u l-awtoritajiet pubblici, u ghat-trawwim tal-interoperabbilta.
[I-Kummissjoni ghandha tqis ukoll ir-regolamenti specifici ghas-settur, meta applikabbli.

3. L-Istati Membri ghandhom jitolbu l-inkluzjoni tal-attributi elenkati fl-Anness VI tar-Regolament (UE) Nru 910/2014
fil-katalgu tal-attributi kull meta dawk l-attributi jkunu jistriehu fuq sorsi awtentici ghall-finijiet ta’ verifika minn fornituri
ta’ servizzi fidu¢jarji kwalifikati.

4. Barra minn hekk, l-Istati Membri jistghu jitolbu l-inkluzjoni tal-attributi mhux elenkati fl-Anness VI fil-katalgu tal-
attributi kull meta dawk l-attributi jkunu jistriehu fuq sors awtentiku fi hdan is-settur pubbliku. L-entitajiet privati li
jitqiesu bhala sors primarju tal-informazzjoni jew li jkunu rikonoxxuti bhala awtenti¢i fkonformita mal-ligi tal-Unjoni jew
il-ligi nazzjonali, inkluz il-prattika amministrattiva, jistghu jitolbu l-inkluzjoni tal-attributi mhux elenkati fl-Anness VI fil-
katalgu tal-attributi kull meta l-entita rikjedenti tkun responsabbli ghal dawk l-attributi.

5. It-talba ghal inkluzjoni jew modifika ta’ attribut fil-katalgu ghandha tinkludi mqar l-informazzjoni li gejja:
(@)  identifikazzjoni tal-entita li ged taghmel it-talba;

(b) meta applikabbli, referenza ghal-ligi tal-Unjoni jew il-ligi nazzjonali jew ghal prattika amministrattiva li skontha
l-entita li taghmel it-talba titgies bhala sors primarju tal-informazzjoni jew sors awtentiku rikonoxxut;

(c) jekkit-talba tirreferix ghal attribut li diga jezisti fil-katalgu jew jekk hijiex ghal attribut gdid;
(d)  l-ispazju tal-isem ghall-identifikatur tal-attributi, li l-valur tieghu jkun uniku fil-katalgu tal-attributi;

(¢)  l-identifikatur tal-attribut, li jkun uniku fl-ispazju tal-isem, u l-verzjoni tal-attribut;

(f)  deskrizzjoni semantika tal-attribut;
(@ it-tip tad-data tal-attribut;

(h) il-punt ta’ verifika ghall-attribut fil-livell nazzjonali jew link ghal deskrizzjoni dwar kif jinbdew it-talbiet ghal verifika.

6.  It-talba ghal inkluzjoni jew modifika ta’ attribut ghandha tigi ffirmata jew issigillata mir-rikjedent permezz ta’ firma
jew sigill elettronici kwalifikati jew permezz ta’ firma jew sigill elettronic¢i avvanzati bbazati fuq certifikat kwalifikat.

7. Wara l-valutazzjoni msemmija fil-paragrafu 2 u wara li tkun ivverifikat li l-informazzjoni pprovduta fit-talba ghall-
inkluzjoni jew il-modifika ta’ attribut ikun fiha l-informazzjoni kollha elenkata fil-paragrafu 5, il-Kummissjoni tista’
tinkludi l-attribut mitlub jew il-modifika mitluba fil-katalgu tal-attributi.

8.  Il-katalgu tal-attributi ssigillat mill-Kummissjoni ghandu jkun accessibbli ghall-pubbliku b'mezz sigur, minghajr hlas
u minghajr identifikazzjoni jew awtentikazzjoni bil-quddiem, u ghandu jkun ippubblikat kemm fformat li jista’ jinqara
minn magna u kif ukoll b’format li jista’ jinqara mill-bniedem. Il-katalogu ghandu jinkludi wkoll funzjoni tat-tiftix.

9.  I-Kummissjoni ghandha tippubblika l-ispecifikazzjonijiet teknici li -Kummissjoni tuza ghall-katalgu tal-attributi.

10. I-Kummissjoni ghandha tohrog identifikatur uniku ghal kull attribut irregistrat.

Artikolu 8

Holgien u zamma tal-katalgu tal-iskemi ghall-attestazzjoni tal-attributi

1. II-Kummissjoni ghandha tistabbilixxi u tippubblika katalgu tal-iskemi ghall-attestazzjoni tal-attributi u tistabbilixxi
sistema sigura biex ikunu jistghu jsiru talbiet ghal inkluzjoni jew modifika tal-iskemi ghall-attestazzjoni tal-attributi fil-
katalgu tal-iskemi ghall-attestazzjoni tal-attributi.

2. It-talbiet ghal inkluzjoni jew modifika tal-iskemi ghall-attestazzjoni tal-attributi fil-katalgu tal-iskemi ghall-
attestazzjoni tal-attributi ghandhom jigu vvalutati mill-Kummissjoni, wara li tqis il-pariri tal-Grupp ta’ Kooperazzjoni.
[l-valutazzjoni tal-Kummissjoni ghandha tqis jekk l-iskema tikkontribwix ghal pedament komuni ghal interazzjoni
elettronika sigura u konxja mill-privatezza bejn i¢-¢ittadini, in-negozji u l-awtoritajiet pubblici, u jekk tikkontribwixxix
ghat-trawwim tal-interoperabbilta. I[I-Kummissjoni ghandha tqis ukoll ir-regolamenti specifici ghas-settur, meta applikabbli.

3. Is-sidien ta’ skema ghall-attestazzjoni tal-attributi jistghu jitolbu li jizdiedu skemi fil-katalgu tal-iskemi. It-talba ghal
inkluzjoni jew modifika ta’ skema fil-katalgu tal-iskemi ghall-attestazzjoni tal-attributi ghandu jkun fiha mqar:

(@ l-isem tal-iskema, maghzul minn sid l-iskema ghall-attestazzjoni tal-attributi u li jkun uniku fil-katalgu tal-iskemi
ghall-attestazzjoni tal-attributi;

(b) l-isem u l-informazzjoni tal-kuntatt ta’ sid l-iskema ghall-attestazzjoni tal-attributi;
(c)  l-istatus u l-verzjoni tal-iskema;

(d) referenza ghal ligijiet, standards jew linji gwida specifici, meta l-hrug, il-validazzjoni, jew l-uzu ta’ attestazzjoni
elettronika tal-attributi fl-ambitu tal-iskema jkunu soggetti ghalihom;

(e) il-format(i) tal-attestazzjoni elettronika tal-attributi fl-ambitu tal-iskema;

(f)  spazju tal-isem wiehed jew aktar, identifikaturi tal-attributi, deskrizzjonijiet semantici u tipi tad-data ta’ kull attribut li
jkun parti minn attestazzjoni elettronika tal-attributi fl-ambitu tal-iskema, b'referenza ghal attribut fil-katalgu tal-
attributi fl-Artikolu 7 jew attribut definit b'mod analogu fl-ambitu tal-iskema;

(@)  deskrizzjoni tal-mudell ta’ fidu¢ja u l-mekkanizmi ta’ governanza applikati fl-iskema, inkluz il-mekkanizmi ta’ revoka;

(h) kull rekwizit fir-rigward tal-fornituri tal-attestazzjonijiet elettronici tal-attributi jew fir-rigward tas-sorsi tal-

informazzjoni li jistriehu fughom dawk il-fornituri meta johorgu attestazzjonijiet elettronici tal-attributi, inkluz kull
sors awtentiku, jekk applikabbli;

(i)  dikjarazzjoni dwar jekk l-attestazzjonijiet elettronici tal-attributi fl-ambitu tal-iskema ghandhomx jinhargu bhala
attestazzjonijiet elettronici kwalifikati tal-attributi, bhala attestazzjonijiet elettronici tal-attributi mahruga minn jew
fisem korp tas-settur pubbliku responsabbli ghal sors awtentiku, jew it-tnejn li huma.

4. L-iskemi li ghalihom tintalab l-inkluzjoni fil-katalgu ghandu jkun fihom biss attributi li huma identifikabbli
bidentifikaturi unici. It-talba ghal inkluzjoni jew modifika ta’ skema ghall-attestazzjoni tal-attributi ghandha tigi ffirmata
jew issigillata mir-rikjedent permezz ta’ firma jew sigill elettronici kwalifikati jew permezz ta’ firma jew sigill elettronici
avvanzati bbazati fuq certifikat kwalifikat.

5. Wara l-valutazzjoni msemmija fil-paragrafu 2 u wara li tkun ivverifikat li l-informazzjoni pprovduta fit-talba ghal
inkluzjoni jew modifika ta’ skema ghall-attestazzjoni tal-attributi jkun fiha l-informazzjoni kollha elenkata fil-paragrafi 3
u 4, il-Kummissjoni tista’ tinkludi I-iskema mitluba jew il-modifika fil-katalgu tal-iskemi ghall-attestazzjoni tal-attributi.

6.  I-katalgu tal-iskemi ghall-attestazzjoni tal-attributi, issiggillat mill-Kummissjoni, ghandu jkun accessibbli ghall-
pubbliku b'mezz sigur, minghajr hlas u minghajr identifikazzjoni jew awtentikazzjoni bil-quddiem, u ghandu jkun jista’
jinqara minn magna u mill-bniedem. Il-katalgu ghandu jinkludi wkoll funzjoni tat-tiftix u jkollu format li jiggarantixxi
l-integrita u l-awtenticita.

7. I-Kummissjoni ghandha tippubblika l-ispecifikazzjonijiet teknici li I-Kummissjoni tuza ghall-katalgu tal-iskemi ghall-
attestazzjoni tal-attributi.

8. II-Kummissjoni ghandha tohrog identifikatur uniku ghal kull skema ghall-attestazzjoni tal-attributi rregistrata.

Artikolu 9

Verifika tal-attributi ma’ sorsi awtentici jew intermedjarji dezinjati

1. Biex tkun tista’ ssir il-verifika elettronika tal-attributi msemmija fl-Artikolu 45e(1) tar-Regolament (UE)
Nru 910/2014 minn fornituri tas-servizzi fiducjarji kwalifikati i johorgu attestazzjonijiet elettronici kwalifikati tal-
attributi, meta jintalab mill-utent, l-Istati Membri ghandhom jistabbilixxu mekkanizmi li jippermettu dik il-verifika u
jistghu jaghmlu disponibbli punti unici ta’ verifika ghall-attributi elenkati fl-Anness VI ta’ dak ir-Regolament kull meta
dawk l-attributi jkunu jistriehu fuq sorsi awtenti¢i fis-settur pubbliku. L-Istati Membri ghandhom jippubblikaw
informazzjoni dwar il-proceduri biex jinbdew it-talbiet ta’ verifika u biex jigu ricevuti r-rizultati tal-verifika.

2. Il-mekkanizmu tal-verifika ghandu jipprovdi punt tal-acCess biex il-fornituri tas-servizzi fidu¢jarji kwalifikati li
johorgu attestazzjonijiet elettronici kwalifikati tal-attributi jkunu jistghu jitolbu elettronikament il-verifika ma’ sorsi
awtentici jew intermedjarji dezinjati li huma rikonoxxuti fil-livell nazzjonali, tal-attributi msemmija fl-Artikolu 45¢(1) tar-
Regolament (UE) Nru 910/2014. L-attributi soggetti ghal verifika se jigu pprovduti lill-punt ta’ verifika mill-fornitur tas-
servizzi fidu¢jarji kwalifikat meta jintalab mill-utent. Il-korp tas-settur pubbliku jew l-intermedjarju dezinjat ghandu
jikkondividi r-rizultati tal-verifika, tramite l-punt ta’ verifika, mal-fornituri tas-servizzi fidu¢jarji kwalifikati li johorgu
attestazzjonijiet elettronici kwalifikati tal-attributi.

3. It-talba ghal verifika ghandha tistabbilixxi l-attributi u d-data tal-identifikazzjoni tas-suggett tal-attribut li ghalih
il-fornitur tas-servizzi fidu¢jarji kwalifikati jitlob il-verifika.

4. Ir-rizultat tal-verifika ghandu jiddikjara eskluzivament jekk l-attribut ikunx gie verifikat jew le, u jispecifika l-korp tas-
settur pubbliku responsabbli ghas-sors awtentiku jew, meta applikabbli, il-korp tas-settur pubbliku dezinjat biex jagixxi
fisem is-sors awtentiku li abbazi tieghu jkun gie vverifikat l-attribut.

5. L-Istati Membri jistghu jimponu kontrolli tal-access jew mekkanizmi ohra ta’ verifika li jipprovdu l-integrita,
l-awtenticita u l-kunfidenzjalita biex jiddeterminaw li r-rikjedent hu fornitur tas-servizzi fidu¢jarji kwalifikati u qed jagixxi
wara talba minn utent legittimu. L-Istati Membri jistghu jimponu wkoll mekkanizmi ta’ kontroll fuq l-uzu tal-metodi ta’
verifika, meta jaraw li dan ikun xieraq, filwaqt li jqisu fatturi rilevanti, inkluz jekk is-sorsi awtenti¢i fihomx data personali
kunfidenzjali jew sensittiva. Meta Il-Istati Membri jistabbilixxu dawn il-mekkanizmi ta’ kontroll, dawn ghandhom
jippubblikaw informazzjoni dwar il-firxa tal-mekkanizmi ta’ kontroll bhala parti mill-informazzjoni msemmija fil-
paragrafu 1.

ELL http://data.europa.eu/elijreg_impl/2025/1569/0j

Artikolu 10

Interoperabbilta v uzu mill-gdid

1. Ghall-finijiet tal-Artikoli 3 sa 9, l-Istati Membri jistghu jirreferu u jergghu juzaw is-servizzi komuni tas-sistema
teknika stabbilita fl-Artikolu 14 tar-Regolament (UE) 2018/1724, kif ukoll il-komponenti nazzjonali marbuta maghhom.

2. Meta tistabbilixxi s-sistema ta’ notifika sigura u l-lista tal-korpi tas-settur pubbliku msemmija fl-Artikoli 5 u 6 u
l-katalgi msemmija fl-Artikoli 7 u 8 ta’ dan ir-Regolament, il-Kummissjoni Ewropea ghandha tirreferi u terga’ tuza, meta
xieraq, is-servizzi komuni tas-sistema teknika skont ir-Regolament (UE) 2018/1724.
Artikolu 11
Dhul fis-sehh u applikazzjoni

Dan ir-Regolament ghandu jidhol fis-sehh fl-ghoxrin jum wara dak tal-pubblikazzjoni tieghu fII-Gurnal Uffi¢jali tal-Unjoni
Ewropea.

L-Artikoli 6 sa 9 ghandhom japplikaw mid-19 ta’ Awwissu 2026.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, id-29 ta’ Lulju 2025.

Ghall-Kummissjoni
I1-President
Ursula VON DER LEYEN

ANNESS |

Lista tal-istandards ta’ referenza u l-ispecifikazzjonijiet msemmija fl-Artikolu 3

I-fornituri tal-attestazzjonijiet elettroni¢i kwalifikati tal-attributi u l-fornituri ta’ attestazzjoni elettronika tal-attributi
mahruga minn jew fisem korp tas-settur pubbliku responsabbli ghal sors awtentiku ghandhom johorgu l-attestazzjonijiet
taghhom lil persuni fizi¢i jew guridici skont l-ispecifikazzjonijiet ghall-fornituri tas-servizzi fidu¢jarji stabbiliti fl-istandard
ETSIEN 319 401 v3.1.1 (2024-06) (“‘ETSIEN 319 401").

ANNESS II

Specifikazzjonijiet teknici ghall-hrug ta’ attestazzjonijiet elettronic¢i kwalifikati tal-attributi u
attestazzjonijiet elettronici tal-attributi mahruga minn jew f’isem korp tas-settur pubbliku
responsabbli ghal sors awtentiku msemmi fl-Artikolu 3

(1)  I-fornituri tal-attestazzjonijiet elettronici kwalifikati tal-attributi u I-fornituri ta’ attestazzjoni elettronika tal-attributi
mahruga minn jew fisem korp tas-settur pubbliku responsabbli ghal sors awtentiku ghandhom johorgu
l-attestazzjonijiet taghhom b’format skont wiehed mill-istandards elenkati fl-Anness II tar-Regolament ta’
Implimentazzjoni tal-Kummissjoni (UE) 2024/2979 (!).

(2)  Biex johorgu attestazzjonijiet lil persuni fizici jew guridici, il-fornituri tal-attestazzjonijiet elettronici kwalifikati tal-
attributi u l-fornituri ta’ attestazzjoni elettronika tal-attributi mahruga minn jew fisem korp tas-settur pubbliku
responsabbli ghal sors awtentiku ghandhom:

(@)  meta applikabbli, jivverifikaw li min jaghmel it-talba tal-attestazzjoni ghandu d-dritt li jagixxi fisem il-persuna
li hija s-suggett tal-attestazzjoni;

(b) meta applikabbli, jivverifikaw l-identita tas-sors awtentiku uzat bhala sors ghall-attributi inkluzi
fl-attestazzjoni;

(c)  jipprocessaw biss is-sett minimu tal-attributi mehtiega ghall-hrug u I-gestjoni tal-attestazzjoni.

(3)  Barra minn hekk, meta l-attestazzjoni tinhareg ghal Kartiera Ewropea tal-Identita Digitali, il-fornitur tal-attestazzjoni
ghandu:

(@  jawtentika lill-unita tal-kartiera;

(b)  jivverifikw li l-unita tal-kartiera ma tigix revokata jew sospiza.

(") Ir-Regolament ta’ Implimentazzjoni tal-Kummissjoni (UE) 2024/2979 tat-28 ta’ Novembru 2024 li jistabbilixxi regoli ghall-
applikazzjoni tar-Regolament (UE) Nru 910/2014 tal-Parlament Ewropew u tal-Kunsill fir-rigward tal-integritd u l-funzjonalitajiet
ewlenin tal-Kartieri Ewropej tal-Identita Digitali (GU L, 2024/2979, 4.12.2024, ELL http://data.europa.eu/eli/reg_impl/2024/2979/o0j).

ANNESS III

In-notifiki msemmija fl-Artikolu 5

L-Istati Membri ghandhom jinnotifikaw imqar lill-Kummissjoni:

(1) isem il-korp tas-settur pubbliku u, meta applikabbli, in-numru tar-registrazzjoni kif uzat fir-rekords uffi¢jali; I-Istat
Membru li fih ikun stabbilit il-korp tas-settur pubbliku; il-ligi tal-Unjoni jew nazzjonali li skontha l-korp tas-settur
pubbliku jkun stabbilit bhala responsabbli ghas-sors awtentiku li abbazi tieghu tinhareg l-attestazzjoni elettronika
tal-attributi, jew jigi ddezinjat biex jagixxi fisem il-korp tas-settur pubbliku li jkun responsabbli ghas-sors awtentiku;

l-email tal-kuntatt u n-numru tat-telefown tal-korp tas-settur pubbliku;

—
>

il-URL tal-pagna web b'informazzjoni addizzjonali dwar il-korp tas-settur pubbliku;

—
)
=

ir-rapport tal-valutazzjoni tal-konformita kif specifikat fl-Artikolu 45f(3) tar-Regolament (UE) Nru 910/2014.

=

